
Majoriti warga tua Sabah 
tiada pendidikan formal 

Oleh JOHN T AMBANAN 

KOTA KINABALU: Majoriti 
warga tua di Sabah tidak 
mendapat pendidikan yang 
formal dan berkahwin, menurµt 
kajian bersama di antara 
Universiti P.u_tra Malaysia 
(tJPM) dariUniversiti Malaysia 
Sabah (UMS). 

Kajian itu juga mendapati, 
warga tua yang berumur 85 
tahun ke atas, 71.4 peratus 
sumbangan diberikan oleh anak 
perempuan, manakala warga tua 
yang tinggal di ka wasan bandar, 
kebanyakan pemberian oleh 
anak lelaki. 

Kebanyakan bantuan dan 
sokongan yang diterima 
daripada anak (48.2%), diikuti 
oleh pasangan (40.3%) berupa 
kewangan, pengurusan isirumah 
dan bantuan kesihatan. 

Perkara ini dinyatakan oleh 
Ketua Unit Penyelidikan 
Psikologi dan Kesihatan Sosial, 
Prof Madya Dr Hajah Rosmah 
Ismail semasa merasmikan 
Setninar Penyelidikan dan Ujian 
Profil Personaliti T AJMA 
bertempat di Bilik Mesyuarat 
Utama Bangunan Sekolah 
Psikologi & Kerja Sosial UMS 
kelmarin. 

Projek penyelidikan bersama 

UPM dan UMS selama dua 
tahun ini menerilna bilangan 
responden seramai 109 lelaki dan 
109 perempuan yang tinggal di 
luar bandar Sabah berumur 60 
hingga 85 tahun ke atas. 

Rosmah berkata, warga tua 
lebih kerap berjurnpa dengaa 
jiran daripacla anak-anak, adik­
beradik dan saudara mara. Ini 
disebabkan mereka tidak tinggal 
bersama dan berjauhan. 

Dari segi tahap kesihatan 
katanya, berbanding dengan 
orang sebaya, warga tua di luar 
bandar lebih baik daripada di 
bandar. 

"Warga tua perempuan pula 
mempunyai tahap kesihatan 
yang lebih baik berbanding 
dengan rakan sebaya daripada 
warga tua lelaki," katanya. 

Katanya, masalah kesihatan 
yang tertinggi bagi responden 
berumur 60-7 4 tahun dan 7 5-84 
tahun adalah sakit sendi, diikuti 
dengan darah tinggi dan gastrik. 

Katanya, masalah kesihatan 
tertinggi bagi responden 
berumur 85 tahun ke atas adalah 
sakit sendi, darah tinggi, kebas 
kaki tangan dan pelupa. 

"Kebanyakan warga tua 
perempuan pula mengalami 
sakit sendi, darah tinggi dan 
gastrik," katanya. 

UB 07.12.2006 P. 2


